
GOUVÈNÈ CUOMO ANONSE SPREEMO AP DEMENAJE VINI NAN LOWER MANHATTAN 

 

Platfòm swen sante dijital ki gen kwasans rapid nan swen sante ap antre nan NYC pou kreye plis pase 

95 nouvo djòb 

 

 

Eta New York anonse ke Spreemo, LLC, yon sant swen sante nimerik ki an demaraj a kwasans rapid ki 

aktyèlman baze nan Hoboken, New Jersey, pral demenaje ak agrandi nan lower Manhattan ane 

pwochen. Konpayi an pral antre nan nouvo katye jeneral li nan 88 Pine Street nan distri finansye nan 

kòmansman ane 2015, e li planifye pou kreye plis pase 95 nouvo djòb nan New York.  

 

“Transfòme klima biznis eta te youn nan premye priyorite nou nan fason pou kreye travay – e jodia nap 

wè apwòch sa kontinye bay rezilta pou Nouyòkè yo,” Gouvènè Cuomo te deklare. “Desizyon Spreemo 

pou demenaje nan vil New York epi agrandi mendèv yo la se yon lòt siy ke ekonomi lokal la ap avanse, e 

mwen fyè dèske nou te kapab fè anons enteresan sa posib.” 

 

“Nou te travay avèk Spreemo pou ede nan pwochen kwasans yo akoz de demenajman yo soti New 

Jersey pou vini nan Lower Manhattan pral pote 95 nouvo djòb nan vil New York,” te deklare Prezidan, 

PDG & Komisyonè Developman Empire State, Kenneth Adams. “Ankouraje kreyasyon travay ak kwasans 

biznis nan endistri kle yo tankou swen sante ak teknoloji se yon gwo priyorite pou Gouvènè Cuomo ak 

gran rejyon vil New York.” 

 

Lanse nan ane 2011, Spreemo se yon platfòm swen sante bon jan kalite valè akse aktyèlman konsantre 

sou sèvis radyoloji pou mache konpansasyon travayè a. Paramèt li yo baze sou kalite ak analiz prediktiv 

ki pèmèt gwo anplwayè ak asirè yo pran desizyon ki pi enfòme epi bay pi bon tretman pou anplwaye ki 

blese yo. Spreemo egalman ap pèfòme rechèch klinik transfòmatif pou etabli kalite metrik objektif nan 

radyoloji ak konprann kijan kalite finalman afekte trajektwa swen pasyan ak rezilta yo. 

 

“Kòm Spreemo ap chèche pou transfòme endistri swen sante a, lower Manhattan ofri yon 

konsantrasyon ki atiran anpil nan talan pwofesyonèl ki alafwa teknolojik bon sans ak fonse nan apwòch 

yo pou rezoud pwoblèm,” te deklare Ron Vianu, PDG ak ko-fondatè Spreemo. “Nou rekonesan pou sipò 

Eta New York nan ede konpayi yo tankou pa nou an pran rasin nan eko-sistèm sa a.” 

 

Nan evalye sit pou lokalize katye jeneral yo, Spreemo te jwenn ke Lower Manhattan te ofri aksè a pi bon 

rezèv talan pou nouvo anplwaye li yo e sa ta pèmèt pou pi byen pozisyone antrepriz la pou l asosye avèk 

lòt konpayi swen sante ak dijital. Pou ankouraje kopayi an envesti nan epi demenaje vini nan lower 

Manhattan, ESD te atribye Spreemo $600,000 nan Pwogram kredi taks djòb Eksèlsyò ki baze sou 

pèfòmans sou yon peryòd 10-ane, sa ki lye dirèkteman nan kreyasyon plis pase 95 nouvo djòb. Anplis, 

konpayi an pral envesti plis pase $250,000 nan renovasyon ak amenajman nouvo katye jeneral yo, e 

apeprè $1.15 milyon dola pou rechèch ak devlopman sou pwochen senk ane yo. Spreemo egalman 

planifye pou kenbe ak relokalize preske 40 pozisyon ki egziste deja nan New York. 

 

Agrandisman imedyat konpayi an santre sou echèl modèl biznis li nan fason pou bay sèvis nan eta 

adisyonèl yo ak pi lwen pase sektè radyoloji. Kòm lap chèche pou pote nouvo pèspektiv nan 

akonplisman misyon l, Spreemo pral egalman eksplore opòtinite fòmasyon mendèv avèk veteran ak 

inivèsite lokal yo. 

